
Uvod 
Rano djetinjstvo je najkritičnije i najranjivije razdoblje u razvoju svakog djeteta. Istraživanja su pokazala 
da se prvih nekoliko godina života stvaraju temelji za djetetov emocionalni i intelektualni razvoj. Uloga 
odraslih u ovom razdoblju neizmjerno je važna. Svako dijete je rođeno s jedinstvenim biloškim nasljeđem, 
ali to ne znači da je njegova budućnost predodređena.  Priroda s jedne strane i odgoj sa druge strane 
djeluju zajedno. U ovom slučaju odgoj podrazumijeva ne samo uticaj odraslih na dječiji razvoj već i 
aktivnost (angažman) samog djeteta, što je opet djelimično uslovljeno i prilikama u kojima djijete odrasta 
i razvija se (poticajno okruženje pomaže djetetu sa razvija i zadovoljava svoju znatiželju, da istražuje, da 
zadovoljava svoju potrebu za igrom, interakciju sa drugima i sl.) Živo i znatiželjno dijete koje ima prilike da 
samostalno istražuje svijet oko sebe i koji odrasli  potiču, motiviraju i podržavaju ga u tim njegovim 
naporima, može bitno pridonijeti brzini i kvaliteti vlastitog odrastanja. 

 

Šta bi odrasli trebali znati o ranom učenju? 

 Djeca su vrijednost sama po sebi, nose pozitivne razvojne potencijale i sama su činioci sopstvenog 
razvoja, socijalizacije, usvajanja novih saznanja i vještina i odgoja. Po svojoj prirodi ona su aktivna, 
interaktivna i kreativna bića. Aktivna priroda djece ispoljava se u njihovoj  inicijativi, u spontanim 
istraživačkim ponašanjima i iznad svega , u dječijoj igri. 
 

 Igra je dječiji život i  poseban oblik učenja. Dijete ima potrebu da razumije svijet koji ga okružuje i 
da ovlada njime. Ono u igri prerađuje i prisvaja stečena iskustva i postaje svjesno tih iskustava. 
Igra je prva manifestacija sposobnosti djeteta da sopstveno iskustvo pretvori u nešto zamišljeno 
i da svoju svijest upotrebi na nov, jedinstven , stvaralački način. Za sponatnu i slobodnu igru 
dijete treba da ima dovoljno: doživljaje, iskustva, znanja, dobrih indirektnih uzora,vrijeme , 
prostor, materijale i priliku da nađe partnera za igru. 

 
 U prvim godinama života djeca pokazuju veće zanimanje za druženje sa odraslima nego s 

vršnjacima i drugom djecom. U interakciji punoj emocionalne topline dolazi do međusobnog 
upoznavanja i obostarnog prilagođavanja. Interakcija između odralih i djece jedan je od važnih 
aspekata procesa učenja. Ni odrasli ni djeca nisu pasivni, akcijama i reakcijama svako mijenja svoje 
pnašanje, a time i ponašanje onog drugog. Svojim postupcima odrasli mogu motivirati dijete na 
određeno ponašanje ili ga obeshrabriti.  
 

 Djeca su po svoj prirodi radoznala i stalno postavljaju nova pitanja. Dječija mašta traži odgovore 
koje ni odrasli ne znaju. Dječija pitanja pokazuju njihov način razmišljanja i njihove interese. Na 
pitanja mašte treba odgovarati maštom, a na pitanja vezana za realnost odgovarati jednostavno, 
na djetetu prihvatljiv i razumljiv način. Kada odrasli ne zna odgovor, treba to priznati uz 
obrazloženje da će mu naknadno odgovoriti kada pronađe odgovor, npr, u knjizi, a ne pogrešno 
odgovoriti ili ignoristi pitanje. Time se neće narušitii autoritet odraslog, već će se primjerom 
pokzati da  i odrasli postojano tragaju za novim odgovorima i saznanjima. Ne zaboravite da je 
pitanje direktan put ka saznanju. 

Kako uče mala djeca? 
Djeca se rađaju sa sposobnošću sa učenje. I to čini još od prvog dana svog života. To je proces koji počinje 
nakon rođenja i nikada se ne završava. Učenje je proces izgrađivanja znanja putem posmatranja, 
istraživanja, eksperimentisanja, manipulisanja, igranja uloga, upoređivanja, rješavanja problema i sl. 
 
Mala djeca najbolje uče: 

 kada su aktivno uključna u procesu usvajanja znanja i formiranja vještina    

 kada imaju  priliku da koristi sva svoja čula. 
 

 dogradnjom novih ideja na ono što već zna. 
 

 kada imaju priliku da dožive i vide konkrete situacije koje upoznaju  
 

 igrajući se raznih igara 
 

 tako što uklapaju svoje ideje na svoj način, posmatrajući pri tom št aće se dogoditi. 
 

 rade iste ili slične stvari više puta. 
 

 vlastiitm tempom. Učenje s razumijevanjem se ne može prisiljavati ili požurivati. 
 

 nešto od ljudi, nešto o d vlastitih postupaka, a nešto samo razišljajući i zaključujući o stvarima 
 

 pričajući priče ili recitirajući pjesme 
 pjevajući pjesme. 

 
 

Kako odrasli mogu poticati dječiji razvoj i rano učenje? 

Dječiji razvoj i učenje u svakodnevnim životnim situacijama možete podržati na sljedeći način: 

 Procijenite sposobnosti, snage ali i „slabe strane" svakog djeteta. Svi smo mi "dobri za nešto" i 
"manje dobri za nešto drugo". Poštujte različitosti među njima i njihovu individualnost i nastojte 
da svi učite jedni od drugih. Razred je tim u kojem je neko golman, neko odbrana a neko napadač 
(ali je ipak jedan kapiten). 

 Dajete djeci one zadatke koje mogu izvršiti – time razvijate osjećaj kompetentnosti, sposobnosti. 

 Organizujete zajedničke aktivnosti – njegujete zajednički rad, pomoć drugima i osjećaj pripadnosti 
grupi. Kada pomognemo drugima i učinimo nešto za druge osjećamo ponos i razvijamo osjećaj 
sopstvene vrijednosti bez očekivanja da nam ljudi moraju uzvratiti na isti način. Učite ih da budu 
korisni i dobri radi njih samih. 

 Zajednički se dogovarate o aktivnostima – napravite raspored aktivnosti, zaduženja, izbor 
aktivnosti koje bi djeca voljela raditi, utvrdite zajednička pravila ponašanja u razredu i sl. Tako ćete 
spriječiti kasnije konflikte, bolje rasporediti svoje i zajedničko vrijeme. 
 

 Posmatrajte djecu i pravite male bilješke o njihovim interesovanjima, napretku koji ste primijetili, 
usvojenom novom znanju, važnim stvarima koje su vam rekli, poteškoćama. To će vam pomoći da 
jasnije sagledate stvari, postavite određene ciljeve a bilješke će ostati kao draga potvrda o 
dječijem napredku. Vaša zapažanja vam mogu koristiti i u razgovoru sa roditeljima, stručnjacima 
pa i samom djecom. 
 

 Nemojte predvidjeti korist od obavljenja svakidnevnih manjih ili većih aktivnosti koje razvijaju i 

osjećaj odgovornosti. Odrasli ponekad zaboravljaju da se odgovornost uči. Djeca trebaju, prema 

njihovim sposobnostima u određenoj dobi, malo po malo preuzimati na sebe određenu 

odgovornost. U suprotnom, mogu početi smatrati da se od njih ništa ne tražiti ili očekivati.  

 

Razvoj i učenje 
Predškolski odgoj u godini pred polazak u školu bi trebao obilježavati pedagoški pristup, gdej briga, igra i 
učenje čine jednu suvislu cjelinu. Pedagoške bi aktivnosti trebale biti provedene na način da predstavljaju 
izazov i potiču učenje i razvoj djeteta. Sredina u kojoj se uči bi trebala biti privlačna, prilagođena dječijem 
uzrastu, obogaćena sadržajem na način da sve skupa daje poticajnu sredinu za učenje. Aktivnostima bi se 
trebale poticati igra, kreativnost i uživanje u učenju, i one bi se trebale usmjeriti i jačati djetetovo 
zanimanje za učenje i usvajanje novih iskustava, znanja i vještina.  Aktivnosti bi, također, trebale 
doprinositi djetetovu razumijevanju samog sebe i svijeta koji ga okružuje. Osjećaj za istraživanje, znatiželja 
i želja za učenjem trebala bi biti temelj pedagoških aktivnosti. One bi se trebale temeljiti na djetetovim 
iskustvima, interesima, potrebama, stajalištima.  
Ciljevi kojima bi se trebalo težiti 
Obaveznim predškolskim odgojem i obrazovanjem trebalo bi se postići da djeca:  

 Razviju svoj identitet i osjećaj sigurnosti, 

 Razvijaju znatiželju i sposobnost uživanja, te istovremeno i sposobnost igranja i učenja,  

 Razviju samostalnost i povjerenje u vlastite sposobnosti, 

 Razviju sposobnost slušanja, pričanja, te sposobnost razmišljanja i izražavanja vlastitog stanovišta, 

 Razviju sposobnost individulanog i grupnog djelovanja, da nauče nositi se sa sukobima i shvatati i 
pravila i obaveze, 

 Razvijaju motoričke vještine, sposobnost koordinacije, svijesti o vlastitom tijelu, te razumijevanju 
važnosti održavanja sopstvenog zdravlja te lične higijene, 

 Razviju bogat i raznovrtan govorni jezik i sposobnost komuniciranja sa drugima, te izražavanje 
vlastitih misli, 

 Razvijaju vlastiti rječnik i pojmove, sposobnost igranja riječima, zanimanje za pisani jezik i 
shvaćanje simbola kao i njihova komunikativna svojstva, 

 Razvijaju interesovanje za rano čitanje i pisanje, 

 Razvijaju kreativne sposobnosti i sposobnost prenošenja misli i iskustava pomoću raznih načina 
izražavanja, kao što je gluma, slike, pjesme, muzika, ples i drama, 

 Razvijaju sposobnost gradnje, kreiranja i crtanja koristeći različite materijale i tehnike, 

 Razvijaju razumijevanje osnovnih svojstava pojma broja, mjerenje i forme, kao i sposobnost 
orijenatcije u vremenu i prostoru ( gore-dolje, lijevo-desno, isred-iza, napred-nazad i sl.), 

 Razvijaju razumijevanje vlastite uključenosti u prirodni proces i jednostvane naučne fenomene, 
kao što je poznavanje biljaka i životinja te svijeta koji ih okružuje. 

Učenje kroz igru 
Učenje kroz igru moguće je ako: 

 Djeca se mogu slobodno izražavati. 

 Djeca odrastaju u okolini otvorenoj z anova  iskustva i mišljenja. 

 Djeca se potiču za procjenu i razmjenu ideja. 

 Djeci je dopušteno da budu jedinstvena. 

 Djeca se potiču da razmatraju više od jednog rješenja z apojedine probleme. 

 Disciplina je čvrsta, no nema kažnjavanja. 

 Odrasli podnose malo nereda. 

 Odrasli ne ignoriraju djetetova postignuća. 

 Odrasli vjeruju u djetetove sposobnosti. 

 Odrasli su katlkad spremni  dopustiti nastvaka i produljenje igre ako se djeca dobro zabavljaju. 

 Odrasli osiguravaju podršku i usmjeravanje bez uplitanja. 

 Odrasli pokazuju svoju  prilagodljivost i kreativnost. 

 Djeci se čitaju priče. 

 Potiče se mašta. 

 Dijete se redovito susreće sa vršnjacima. 

IDENTITET 
 

 
Lični identitet 
 
Identitet, ili odgovor na pitanje "Ko sam ja?", uslovljen je i određen različitim faktorima: to su sa jedne 
strane individualne karakteristike, a sa druge strane sveukupni historijsko-društveni kontekst u kojem se 
pojedinac nalazi i u kojem se razvija. Postoje različiti aspekti identiteta, od kojih su neki vidljiviji, a drugi 
manje vidljivi, tako da se često govori o tzv. slojevima identiteta.  
 
U odgovoru na pitanje: " Ko sam ja?" mogući slojevi mogu da se odnose na:  

 Uloge koje u životu imamo: sin/ćerka, otac/majka, student, ekonomista, profesor, prijatelj, član 
neke stranke, ljubitelj rok muzike, i sl. 

 Mesto gdje smo rođeni i gdje živimo (država, pokrajina, grad, opština, tj. dio grada, i sl). 

 Rasna, nacionalna i religijska pripadnost. 

 Pol i seksualno opredijeljenje. 

 Fizičke karakteristike (boja kose, očiju, visina, težina, i sl). 

 Pripadnost manjinskoj ili većinskoj grupi. 

 Ono što ne želimo da budemo, na pr. pripadnik neke stranke, žena/muškarac, alkoholičar, 
nemoralna osoba, i sl. 

 
Naš identitet podjednako čine oni aspekti koji nisu stvar našeg izbora (rasna, nacionalna pripadnost, 
mjesto gdje smo rođeni, uloge ćerke/sina, neke od fizičkih karakteristika), kao i aspekti koje sami biramo 
(supruga, ekonomista, član stranke, ljubitelj rok muzike, itd). Osoba koja svoj identitet definiše samo kroz 
ono što nije stvar njenog izbora, misli da je sve unaprijed determiniramo i da slobode izbora i nema, te 
tako smanjuje mogućnost da se dobro osjeća u svojoj koži. Ako se tome doda i negativno vrijednovanje 
nekih aspekata njenog identiteta od strane društva u kojem živi, onda su šanse da uvažava i pozitivno 
vrednuje sebe minimalne. Sa druge strane, osoba koja sebe definiše kroz mnoštvo uloga, od kojih su 
mnoge stvar njenog izbora, sebe doživljava kao autonomnu osobu koja ima mogućnost izbora i zbog toga 
se osjeća dobro. Takođe je važno ukazati na opasnost posmatranja sebe i drugih samo kroz jedan 
aspekt/sloj identiteta (npr. samo kroz rasnu ili teritorijalnu pripadnost, ili ulogu roditelja isl.), pošto to 
stvara plodno tlo za razvoj stereotipnog mišljenja i pojavu predrasuda. Ukoliko sebe i druge doživljavamo 
samo kroz jedan aspekt identiteta, ukidamo i sebi i drugima mogućnost da budemo drugačiji, da se 
definiramo na mnogo različitih načina, a ne samo kao dieo jedne grupe. Budući da je način na koji 
definiramo sebe u velikoj mjeri određen i načinom na koji opažamo da nas drugi definiraju (šta 
osobe/grupe koje su mi važne misle o meni i na koji način me doživljavaju?), jedan od načina 
opresije/nasilja je i pokušaj da osobu definišemo samo kroz jednu ulogu, ili jednu grupu kojoj pripada, 
ukidajući joj na taj način mnoštvo drugih aspekata koji je takođe definišu.   
      
 

Način na koji definiramo sebe određen je i našim opažanjem društveno-historijskog i kulturnog konteksta 
u kojem odrastamo i u kojem se nalazimo (Koji dio tradicije, historije i kulture moje grupe čini dio mene i 
zbog čega?). Budući da je svaki čovjek u izvjesnom pogledu kao i svi drugi ljudi, kao neki drugi ljudi i kao  

nijedan drugi čovjek (prema: Olport,1969), postavlja se pitanje koji dijelovi identiteta su idiosinkratički 
(osobeni i karakteristični samo za tu osobu), grupni (karakteristični za grupu kojoj ta osoba pripada) i 
univerzalni (zajednički za sve ljude). Doživljaj ličnog identiteta predstavlja pokušaj osobe da sve aspekte 
identiteta (idiosinkratičke, grupne i univerzalne) uklopi u jedan osoben i jedinstven sklop, koji će joj dati 
osjećaj jedinstvenosti, neponovljivosti i individualnosti, uprkos opaženim sličnostima/razlikama sa drugim 
ljudima.  

 
 

Grupni identitet 
 
Budući da je društveni, historijski i kulturni kontekst osnova za razvoj ličnog identiteta, tj. da se lični 
identitet razvija i definira kroz odnose sa drugima (osobama, ili grupama), veoma je teško napraviti razliku 
između ličnog i grupnog identiteta.  
 
Grupni identitet, tj. osjećanje da pripadamo određenoj grupi sa kojom dijelimo iste stavove, ponašanja i 
vrijednosti, veoma je važan, pošto osobi pruža osjećanje pripadnosti, sigurnosti i zaštite, kao i mogućnost 
da sebe i svoju grupu vrednuje u odnosu na druge grupe i njihove pripadnike. Grupna pripadnost pomaže 
osobi da se osjeća moćno i ponosno što je dio te grupe (naročito u situaciji u kojoj je ta grupa dominantna, 
tj. većinska). U situaciji u kojoj smo dio većinske grupe i okruženi pripadnicima iste grupe, grupni identitet 
nam nije najvažniji i onda sebe definiramo na razne druge načine, kroz razne uloge, osobine i ciljeve (npr. 
predstavnici većinske nacije u jednoj državi nemaju potrebu da se definiraju preko nacionalne 
pripadnosti). Međutim u situaciji kada se pripadnici većinske grupe nađu u kontaktu sa drugim manjinskim 
grupama, ili kada su i oni sami u nekoj drugoj situaciji manjina, povećava se spremnost da se definiraju 
primarno kroz svoju grupu (npr. u svojoj zemlji se većina ljudi ne definira primarno kroz državljanstvo, 
međutim u situaciji izlaska iz zemlje, to postaje jedna od ključnih stvari za definiranje svog identiteta).  
 
Stepen opresije i osjećanja ugroženosti pojedinih grupa takođe utiče na to da li će se definisati kroz grupni 
identitet, ili kao pojedinci. Pripadnici manjinskih grupa su zbog toga skloniji da se definiraju kroz grupu 
kojoj pripadaju i druge grupe ih i doživljavaju samo kroz pripadnost grupi, dok su pripadnici većinskih grupa 
skloniji da sebe vide kao autonomnog i posebnog, nezavisno od grupne pripadnosti.  

O PREDRASUDAMA 
 

STAV je relativno trajan subjektivan (pozitivan ili negativan) odnos prema određenim objektima (grupe, 

narodi, pojedinci, institucije...). Podaci se iskrivljuju i prilagođavaju stavovima, interpretiraju se u skladu 
sa njima. Svaki stav ima tri komponente: 

 kognitivnu (šta mislimo) 

 afektivnu (šta osjećamo) 

 konativnu (šta radimo) 
 

 

U socijalnoj psihologiji, PREDRASUDE su definirane kao specifične vrste stavova: 

 sudovi koji nisu zasnovani na činjeničkim i logičkim argumentima 

 otporni su na promjene 

 uključuju jak emotivni odnos 
 

 

G. OLPORT – VIDOVI/STEPENI PREDRASUDA 
 ogovaranje i stereotipno ocjenjivanje (prljavi, ružni, zli) 

 socijalna distanca - izbjegavanje kontakta 

 diskriminacija – ograničavanje raznih prava 

 fizički napad - prelazak sa verbalne na fizičku agresiju 

 genocid - istrebljenje 
 

 
Etnička distanca i etničke stereotipije mogu se posmatrati kao oblici i indikatori predrasuda. 
 
 

O STEREOTIPIMA 
 

Stereotipi –  šematske i krute predstave o osobinama i ličnosti pripadnika neke grupe koje se kruto 

prenose i primjenjuju na svakog pojedinca iz grupe. 
 

Dva shvatanja o porijeklu i funkcijama stereotipa: 

 neopravdane generalizacije, plod nepotpune indukcije tj. suđenja, na osnovu ograničenog 
iskustva (stoga često sadrže dio istine) i imaju funkciju snalaženja, orijentiranja u životu, kao i 
mnogi drugi pojmovi- nauka često gradi takve stereotipe, jer na uprošćen način prikazuje složene 
procese 

 izraz i racionalizacija predrasuda (tj. karakterističnih stavova) 
 

Predrasude se ispituju mjerenjem socijalne distance – tj. preko spremnosti da se prihvate ili odbiju 
karakteristični socijalni odnosi sa pripadnicima određenih grupa 
Stereotipi predstavljaju kognitivnu komponentu stava, a socijalna distanca se najčešće odnosi na 
konativnu, ponašajnu komponentu stava, koja je za društveni položaj neke grupe važnija. 

PROCES STVARANJE PREDRASUDA I STEREOTIPA  
 

Tri koraka: 
 
1. Stvaranje “upadljivih” kategorija - kada upoznajemo ljude, mi se usmjeravamo  na karakteristike koje 

su “najupadljivije”, zanemarujući pri tom ostale. 
 
2. Pravljenje netačnih generalizacija o grupi (stereotipi i predrasude) – na osnovu tih upadljivih atributa 

donosimo zaključke o osobi i generaliziramo na grupe kojima ona pripada. Predrasude i stereotipi 
dovode do pogrešnih generalizacija o pojedincima kada vjerujemo da su grupe kojima pripadaju 
homogene. Ovaj način mišljenja uskraćuje pravo na različitost. Kada realnost nije u skladu sa 
predrasudama i stereotipima koje imamo, onda smo skloni da “falsificiramo realnost”, da bismo i dalje 
zadržali ono u šta želimo vjerovati. 

 
3. Tretiranje ljudi na različite načine u skladu sa tim zaključcima (diskriminacija). 
 
 
 

FUNKCIJA PREDRASUDA I STEREOTIPA 
 

Predrasude i stereotipi  nam pomažu: 
 

 da osmislimo i razumijemo svijet oko sebe (u situaciji koja je nedovoljno jasna, tj. u kojoj ne 
raspolažemo sa dovoljno informacija, stereotipno mišljenje “popunjava praznine”, kompletira 
nepotpune informacije i daje nam osjećaj izvjesnosti, sigurnosti i jasnoće), 

 

 da vrednujemo grupu kojoj pripadamo,  
 

 da vrednujemo druge grupe, njihove karakteristike i način funkcionisanja,  
 

 da opravdamo diskriminaciju onih koji pripadaju drugim grupama. 

DIE model – shema 

 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

HIPOTEZE 

Pretpostavke o 
uzrocima 
onoga što 

vidim/čujem.  

D 

DESKRIPCIJA 

Opis onoga što 
vidim/čujem. 

 I V 

INTERPRETACIJA I VREDNOVANJE 

Tumačim ono što 
vidim/čujem i sudim o 

tome. 

DISKRIMIN. 

Činjenice 

Istina/dio istine 

«Jezik 

Neistina/iskrivljena istina 

ζWŜȊƛƪ ƛƴǘŜǊǇǊŜǘŀŎƛƧŜη 

tǊŜŘǊŀǎǳŘŜ 
ǳ ŀƪŎƛƧƛ 

Kako to 
znaš? 

HIPOTEZE 

HIPOTEZE 

Zašto? 

HIPOTEZE 

OPRESIJA 

ODNOSI VEĆINE I MANJINE 
 
Podsjetnik na «Limuniju» 
 

Razgovarali smo o zatvorenosti homogenih grupa i strahu od promjena koje unosi novina (novi ljudi, 
nove navike, novi kvaliteti, nove mogućnosti...).  
 

Kako to izgleda kada u relativno homogenu sredinu ulaze npr. romska djeca i porodice, 
kako to djeluje na ƭƧǳŘŜ ƛ ƴŀ ƪƻƧƛ ƴŀőƛƴ ǘŀŘŀ ƳƻȌŜ Řŀ ǎŜ ƛƴǘŜǊǾŜƴƛǑŜ ǳ ǎƳƛǎƭǳ ǎŀƎƭŜŘŀǾŀƴƧŀ 
ǇƻǘǊŜōŀ ƛ ǊŀȊƭƛőƛǘƛƘ ƴŀőƛƴŀ ƴƧƛƘƻǾƻƎ ȊŀŘƻǾƻƭƧŜƴƧŀΦ 

 

Sagledavali smo razloge za i protiv, kao i potrebe koje stoje iza toga. Drugim riječima sagledavali smo 
razloge lakšeg ili težeg otvaranja, što činimo u skladu sa potrebama.    
 

wŀȊƭƻȊƛ ǎǳ ƳŀƴƛŦŜǎǘƴƛΣ ǾƛŘŜ ǎŜ ƴŀ ǇƻǾǊǑƛƴƛΣ ŀ ǇƻǘǊŜōŜ ƻŘǊŀȌŀǾŀƧǳ ǎǳǑǘƛƴǎƪŜ ǊŀȊƭƻƎŜ Ȋŀ ƛ 
protiv ... 

 potrebama koje su zadovoljene ς razlozi za,  

 i potrebama koje nisu zadovoljene ς razlozi protiv.  
 

Kada smo razloge za i protiv preveli u formu potrebe zvučali su manje strašno, tada se situacija razumije 
drugačije.  
 

±ŀȌƴƻ ƧŜ ǇƻǾŜȊŀǘƛ ǎŜ ǎŀ ǎǾƻƧƛƳ ǇƻǘǊŜōŀƳŀ ƧŜǊ ƛƘ ǘŀŘŀ ōƻƭƧŜ ǊŀȊǳƳƛƧŜƳƻΣ ǎǳƻőŀǾŀƧǳŏƛ ǎŜ ǎŀ 
ƴƧƛƳŀ ǾƛŘƛƳƻ ƴƧƛƘƻǾǳ ǾŀȌƴƻǎǘΦ  

 

Kada se dođe do nivoa potreba otvara se prostor za akciju.  
 

bƛƧŜ ǇƻǘǊŜōƴƻ ƻŘƳŀƘ ǇǊƛőŀǘƛ ƻ ǊƧŜǑŜƴƧƛƳŀΣ ǾŜŏ Ǒǘŀ ȌŜƭƛƳƻ Řŀ ǇƻǎǘƛƎƴŜƳƻ ƴŜƪƻƳ ŀƪŎƛƧƻƳΦ  
 
Nekada se otvaramo bez kriterijuma i nemamo svijest kako ćemo prevazići posljedice te otvorenosti. 
 

Nekada ista potreba može biti i u razlozima za i protiv, jer se ista potreba može zadovoljiti na više načina.  
 

Na primjer, integritet: razlog za: promjena me upotpunjuje; razlog protiv: promjena 
ǳƎǊƻȌŀǾŀ ƛƴǘŜƎǊƛǘŜǘΦ bƛƧŜ ǊƧŜǑŜƴƧŜ ǳǾŜǎǘƛ ǊƻƳǎƪǳ ŘƧŜŎǳ ǳ Ǒƪƻƭǳ ƛ ŀǎƛƳƛƭƛǊŀǘƛ ƛƘ όǇǊƛƳƛŏŜƳƻ 
ǾŀǎΣ ŀƭƛ ǇƻŘ ǎǾƻƧƛƳ ǳǎƭƻǾƛƳŀύ ƛƭƛ ƴŀǇǊŀǾƛǘƛ ǎŜƎǊŜƎŀŎƛƧǳ όƻǎƴƻǾŀǘƛ őƛǎǘƻ ǊƻƳǎƪƻ ƻŘƧŜƭƧŜƴƧŜύΦ  

 

Uvijek većinske, dominantne grupe donose odluke.  
 

{ƛǎǘŜƳ ƧŜ Ƴƻŏŀƴ ƛ ƻŘƎƻǾƻǊƴƻǎǘ ƛ ƪǊƛǾƛŎǳ ǎƳƧŜǑǘŀ ƴŀ ƻƴŜ ƛǎǇƻŘΥ ζƳƻƎƭƛ ǎǘŜ ǳǇƛǎŀǘƛ ŘƧŜŎǳΣ 
ȊŀǑǘƻ ƴƛǎǘŜΚη 

UOBIČAJENI STEREOTIPI I PREDRASUDE O ROMIMA  
 
ROMI KRADU  
 
Uđete li u autobus, i vidite da u njemu ima Roma, izađite.  
Ovaj je savjet programski direktor međunarodne nevladine udruge sa sjedištem u Bugarskoj dao 
zapadnjacima koji su se pripremali za dolazak na rad u tu zemlju. Vjerojatno najčešća predrasuda o 
Romima je da kradu. U stara vremena, Rome su optuživali da kradu kokoši i jaja; danas ih optužuju za 
manja kriminalna djela, kao što su je džeparenje i provale.  
 
Naravno, bilo bi glupo pretvarati se da Romi ne kradu, isto kao što bi bilo glupo pretvarati se da Belgijanci, 
Mađari ili Britanci ne kradu. Moguće je da je, zbog toga što su Romi suočeni s velikim siromaštvom, nešto 
vjerojatnije da se neki od njih okrenu sitnim krađama strategiji opstanka. Vodeći političari/ke i direktori/ce 
uglednih tvrtki su u središtima skandala zbog prijevara, gdje se radi o svotama tisuću puta većim od onih 
koje su ikad Romi ukrali. To što se koriste elitniji i nekako čistiji pojmovi ne može sakriti činjenicu da je to 
krađa.  
 
Policija često ciljano promatra Rome i pripadnike drugih manjina, kao što su mladi imigrantskog porijekla. 
Osobe koje pripadaju ovim grupama su puno češće kontrolirane i uhićivane, iako se pokazalo da su 
optužbe protiv njih često lažne. U Colognei, primjerice, policija je osnovala posebnu jedinicu koja se bavi 
manjim prekršajima zakona među mladima, posebice adolescentima koji pripadaju manjinskim grupama. 
Ne iznenađuje podatak da su oni utvrdili da su 80% slučajeva džeparenja počinila romska djeca.  
 
ROMI SU VJEČITI PUTNICI  
 
“…zbog toga je sloboda kretanja unutar Europske unije vitalno važna za njihov način života” (Nacrt 
izvještaja o Romima Europskog parlamenta)  
 
Romi kao sretni putnici: ekstremno siromaštvo, visoka razina nezaposlenosti, vrlo niska razina pismenosti, 
visoka stopa smrtnosti djece, životni vijek petnaest godina kraći od prosjeka, gotovo nikakav pristup 
socijalnim službama. Ništa od ovoga za Rome nema značenja, sve dok se mogu slobodno kretati!  
 
Procjena je da nekih 3 do 5 % Roma su bez stalnog mjesta prebivališta, ili privremeno putuju zbog posla. 
Stereotip da je “Romima nomadstvo u krvi” odnosi se na sve Rome, možda zato što pomaže održavanju 
ideje o egzotičnim «outsiderima» i pruža dobar izgovor za njihovu daljnju marginalizacije.  
 
Čak i u prošlosti, nomadstvo je rijetko bio izbor, a više pitanje potrebe. Lokalni zakoni su sprječavali Rome 
i ne-Rome bez stalnog mjesta boravka da se nastane, jer su smatrani prijetnjom društvenom poretku ili 
zbog straha da bi mogli postati ovisni o socijalnoj pomoći.  
 
Ideja o nomadstvu kao intrinzičnom svojstvu Roma je osobito duboko ukorijenjena u zapadnoj Europi, 
gdje su Rome neprestano otjerivali. Do 1856., više od pola populacije Roma u Europi bilo je prisiljeno 
živjeti na jednom mjestu, jer su ih lokalni vladari držali kao robove. Za vrijeme komunizma, Romi su isto 
tako bili prisiljeni na nenomadski način života, s tim da su nekad bili ograničeni na život u naseljima 
namijenjenim posebno njima. Služili su kao nekvalificirana radna snaga u tvornicama i na poljima.  

Uobičajeno povezivanje Roma s nomadskim načinom života ima višestruke političke implikacije: 
probleme, kao što su deprivacija i diskriminacija, se nekad ne uzima ozbiljno jer ih se vidi kao neizbježne 
posljedice navodnog nomadskog načina života Roma. Imigracijska politika ciljano kontrolira romske 
zajednice, dok je za mnoge Rome čak i izlet u susjedni grad može predstavljati nepremostiv problem.  
 
ROMI DOLAZE IZ ISTOČNE EUROPE 
 
Ovo je još jedna ideja, prilično popularna u zapadnoj Europi. Razlog za to je činjenica da se potpuno 
ignorira višestoljetna povijest Roma u zapadnoj Europi, gdje se Romi spominju od 15. stoljeća. Zabludu 
podržava i činjenica da je naziv «Romi» iznenađujuće sličan nazivu Rumunjska (Romania), imenu zemlje 
poznate po velikoj romskoj populaciji. U stvari, ova dva imena nisu nimalo povezana, isto kao što nijedno 
nema zajedničke korijene s imenom talijanskog glavnog grada (Roma – Rim).  
 
ROMI SU DRUGAČIJI  
 
Iako traže i vlastiti identitet, većina Roma i Romkinja smatra se državljanima zemlje u kojoj žive – njihovi 
sugrađani i sugrađanke neromskog porijekla su često ti koji ih, u najmanju ruku, ne smatraju 
jednakopravnim građanima i građankama, ili ih, u najgorem slučaju, uopće ne smatraju građanima, što je 
često slučaj u istočnoj Europi. Europa oduvijek ima problema s prihvaćanjem ne-bijelih Europljana i 
Europljanki, bilo da su indijskog, turskog, arapskog, afričkog ili azijskog porijekla, ili ako su Romi, koji u 
Europi žive već gotovo tisuću godina. Ovaj način razmišljanja promiču populistički i demagoški političari 
koji prenose nacističke ideje i promiču etnicitet i rasu kao konačni način identifikacije i dobijanja 
građanstva.  
 
Većinu Romkinja i Roma ne vidite, jer su oni baš kao većina ljudi oko vas. Vidljivi su «vidljivi» samo zato 
što ste naučili identificirati ljude prema određenim stereotipima, većinom nastalima u doba nacizma.  
 
ROMI IMAU SMANJENE INTELEKTUALNE SPOSOBNOSTI 
 
”Znate li i za kakva istraživanja koja pokazuju da romska djeca imaju bolji učinak ako ih se odgaja u 
podržavajućoj školskoj okolini?”  
 
Pitanje nam je postavio novinar. Opća obrazovna razina Roma je niska i kao posljedica uporne 
diskriminacije romske djece u školi i zbog siromaštva i oskudice mnogih romskih obitelji i njihove 
sumnjičavosti kad je školski sustav u pitanju. Zaista, teško je uvjeriti roditelje Rome da podržavaju školsko 
obrazovanje svoje djece, kad ih se u školama diskriminira zato što su Romi, i uče ih da su ljudi, kao što je 
Ion Antonescu u Rumuniji, koji su odgovorni za genocid desetina tisuća Rumuna romske i židovske 
nacionalnosti, heroji. Stvara se i održava začarani krug, jer pruža prikladan izgovor za održavanje 
diskriminacije i isključivanje.  
 
ROMI ŽIVE NA TUĐOJ GRBAČI  
 
Romi općenito imaju reputaciju lijenčina, koji se ustežu od rada. Obično ih se povezuje s prošenjem ili 
iskamčivanjem socijalne pomoći. Nedavno su britanski mediji proveli ogromnu i visoko učinkovitu 
kampanju na temu Romkinja i Roma iz istočne Europe koji preplavljuju Veliku Britaniju kako bi dobili 
socijalnu skrb. Slovačka je vlada upravo prepolovila socijalnu pomoć, kao način da se Rome vrati na posao.  

Vrlo rijetko vidite bogate da prose. Oni radije traže porezne olakšice ili vladine dotacije. Isto tako, rijetko 
kad vidite bogate kako se upuštaju u mučne i ponižavajuće procedure traženja socijalne pomoći.  
 
Romi su korišteni kao robovska radna snaga u gotovo svim europskim zemljama. Do danas se nijedna od 
ovih zemalja nije ispričala Romkinjama i Romima, niti se ponudila da plati odštetu romskim zajednicama.  
 
ROMI SU SRETNI MARGINALCI 
 
Istina, Romkinje i Romi su na margini. Dovoljno je reći da će vas mnogi ljudi gledati drugačije, ako vjeruju 
da ste Rom/kinja. Biti Rom/kinja povezano je sa svim mogućim stigmama, bilo da su na njih primjenjive, 
ili ne. Život osoba na margini je rijetko kad sretan. Romi i Romkinje su trpili stoljeća diskriminacije i 
proganjanja, s kulminacijom u doba nacističkog genocida. Mnogo Roma i Romkinja koji žive u jugoistočnoj 
Europi žive u uvjetima sličnim onima u kojima žive ljudi u nerazvijenim zemljama, uz gotovo nikakav 
pristup osnovnim javnim uslugama, kao što su čista voda za piće, javna čistoća, struja i prijevoz. Romkinje 
i Romi u istočnoj i zapadnoj Europi imaju prosječan životni vijek puno kraći od nacionalnog prosjeka, što 
je posljedica teških životnih uvjeta, deprivacije i ograničenog pristupa zdravstvenoj zaštiti. Smrtnost djece 
je tri puta veća.  
 
ROMI SU EGZOTIČNI STRANCI 
 
Ruku pod ruku s idejom o sretnom životu na margini, ide i ona o egzotičnosti. Gadjikani (ne-romska) 
literatura i umjetnost puna je prikaza Roma kao tajanstvenih, strastvenih, divljih ljudi bez kontrole. 
Karmen Prosper Mériméa se doživljava kao prototip Romkinje. Ona se upušta u strastvenu ljubavnu vezu, 
koja završava smrću.  
 
Moguće je da su neke od ovih ideja podržavali i sami Romi, jer su im omogućavale da zarade za život baveći 
se egzotičnim profesijama, kao što su ples ili predviđanje budućnosti. Danas siromaštvo tjera sve veći broj 
Romkinja na prostituciju. Romske zajednice, posebno one u istočnoj Europi, se suočavaju sa sve većom 
razgradnjom društva, koja neke od njihovih članova i članica tjera na djela suprotna njihovoj tradiciji i 
pravilima ponašanja. Romske zajednice imaju prilično složena i konzervativna društvena pravila. Sve 
drugačije od toga je samo gadjikane mašta.  
 
ROMI SU NADARENI ZA GLAZBU  
 
Ovo je još jedan stereotip, iako na prvi pogled ne negativan. Zaista, mnogo je nadarenih i naširoko poznatih 
romskih glazbenika i glazbenica, kao što su Django Rheinhardt, Titi Winterstein, Manitas de Plata. 
Mađarska je poznata po svojim “ciganskim” sviračima. Jugoistočna Europa ima vrlo popularne duhačke 
skupine, kao što su orkestar Kočani i orkestar Bobana Markovića.  
 
Izvođenje glazbe pružilo je mnogim Romima mogućnost zarade. U jugoistočnoj Europi svirali su još u 
turskoj vojnoj glazbi, i do današnjih dana su orkestri za vjenčanja i pogrebe visoko cijenjeni. No, Romi su 
se bavili i drugim djelatnostima, kao što su obrada bakra, drveta itd. Zaista, mnoge su romske zajednice, 
kao što su Lovari, Rudari i Kalderash svoja imena dobila po zanatu za koji su se njihovi članovi specijalizirali.  

TIPIČNI ROMI 
 
Testirajte ljude oko sebe  - pitajte ih što znaju o Romima. Pitajte ih da vam ih opišu – ili, ako biste to radije, 
upitajte sami sebe. U istočnoj je Europi većina ljudi navikla na prisutnost Roma. Nekad postoji razmjena 
na osnovu ekonomskog kontakta, prave su zajednice rijetke. U zapadnoj Europi, s druge strane, samo je 
mali broj ljudi svjesno bio u kontaktu s Romima. Njihov se doživljaj temelji na glasinama, danas sve češće, 
novinskim izvješćima, kao i “vidljivim Romima”.  
 
Pod pojmom “vidljivi Romi” mislimo na one Romkinje i Rome “koji izgledaju kao Romi i Romkinje”: žene 
crne druge kose, u dugim raznobojnim suknjama, s velikim zlatnim naušnicama, okružene hrpom male 
djece. Zaista, neke Romkinje tako izgledaju, no možda ste sreli i ne-Romkinju, obučenu za maskenbal. 
Činjenica je da se kod Roma i Romkinja koji se ne uklapaju u ovu sliku često ignorira da su Romi, što, 
ironično, pridonosi održanju stereotipnog doživljavanja Roma i Romkinja.  
 
 
ROMI SE NE ŽELE INTEGRIRATI 
 
Mnogi su Romi i Romkinje već integrirani. Živite li u središnjoj i istočnoj Europi, vrlo je vjerojatno da barem 
netko od vaših prijatelja, kolega, rodbine ili čak vi sami, imate romskih korijena. Nekad osobe koje su 
dostigle pristojan životni standard sebe nevoljko identificiraju kao Rome, jer se boje da bi društvena stigma 
vezana uz romski identitet mogla ugroziti njihov društveni status.  
 
No, jeste li sigurni da ste spremni prihvatiti Romkinje i Rome kao ravnopravne partnere i dati im jednake 
mogućnosti kao i drugima, primjerice, u zapošljavanju? Jeste li sigurni da zaista ne mislite kako bi ne-Romi 
u vašoj zemlji trebali imati prioritet u svim sferama društvenog života? Ako je tako, pripadate vrlo 
malobrojnoj manjini, kako su pokazala brojna ispitivanja javnog mnijenja.  
 
Dajte Romkinjama i Romima stvarnu mogućnost i priliku da sudjeluju u životu vašeg društva. Naučite par 
riječi njihova jezika (pozdravi su najjednostavniji) i vidjet ćete kako je lako uspostaviti vezu. Oni su već 
naučili vaš jezik. Dakle, to je mali korak u pravom smjeru. Nestane li nešto na vašem radnom mjestu, prvo 
pregledajte svoje džepove, svoj stol i ispod stola, pa, čak i ako ne nađete ono što tražite, podsjetite se da 
nije za nestanak okriviti čistačicu Romkinju ili sumnjive kolege i kolegice, Rome i Romkinje, jer u većini 
slučajeva to nije istina. 
 
Zapamtite: i u romskoj populciji postoje predrasude o Gadje (ne-Romima), i mnoge su negativne. Neke su 
vezane uz činjenicu da romske zajednice imaju vrlo stroga pravila ponašanja, druga potječu iz višestrukih 
negativnih iskustava. Put ka međusobnom razumijevanju vodi kroz otvorenost i međusobno poštovanje. 

KAKO SE SUPROTSTAVITI DISKRIMINACIJI? 
 
 

 Budite aktivni u odnosu na  diskriminatorne stavove i ponašanja – ignoriranjem problema se ništa ne 
postiže, već se samo šalje poruka da se sa tim prećutno slažemo. Jasno stavite do znanja da vam 
smetaju i da nećete tolerisati bilo koje akcije koje diskriminiraju bilo koju grupu. 

 

 Očekujte tenziju i konflikte i naučite da se sa tim suočavate aktivno. Konflikt može da bude podsticaj 
za promjenu. 

 

 Budite svjesni sopstvenih stavova, očekivanja i stereotipa i budite otvoreni da uočite ograničenja svog 
ugla gledanja na stvari. 

 

 Aktivno slušajte i učite iz iskustva drugih. 
 

 Govorite jezikom i ponašajte se na način koji nije stereotipan i isključiv -  budite model za ostale. 
 

 Obezbijedite tačne informacije koje služe za kritičko preispitivanje stereotipa. Informirajte se o 
sopstvenoj i drugim kulturama. 

 

 Priznajte različitost i izbjegavajte stereotipno mišljenje – priznavanje različitosti nije isto što i 
negativno etiketiranje te različitosti. 

 

 Budite svjesni sopstvenog oklevanja da preduzmete akciju, suočite se sa sopstvenim strahom, 
odredite prioritete i krenite u akciju. 

 

 Budite jasni i precizni u vezi sa tim što vam smeta i što vas povređuje kod diskriminacije bez 
optuživanja drugih. Njegujte pozitivan stav. 

 

 Sarađujte sa drugima u pokušaju da se suprotstavite predrasudama i diskriminaciji, tražite podršku. 
 
 

 
 
 


